
 
 CAD ATÁ ANN AGUS CÉ DÓ/DI É?  

Sa nóta seo tugtar treoir maidir le conas 
díospóireachtaí a eagrú agus a reáchtáil  
i measc daoine atá idir 19-25 agus 26-34 
bliana d'aois ar ábhair a bhaineann leis an 
Aontas Eorpach agus lena thodhchaí. Tá an 
ghníomhaíocht ann d'ógánaigh a bhíonn ag 
iarraidh ról an Aontais Eorpaigh ina saol agus 
ar domhan a phlé, bealaí a fhiosrú chun an  
todhchaí is mian leo a bhaint amach dóibh féin 
agus modhanna a fhorbairt chun a bheith 
rannpháirteach ann. 

 
 CAD IAD NA HÁBHAIR ATÁ LE PLÉ?  

Do dhaoine atá idir 19-25 bliana d'aois atá ag 
iarraidh a bhféiniúlacht agus a meon criticiúil 
féin a chruthú, is í an aidhm atá leis 
machnamh a spreagadh ar cheisteanna 
amhail conas is féidir leis an Aontas Eorpach 
an domhan a athrú? Cad iad na réitigh atá 
ann? Conas is féidir liom cabhrú? 

Dóibh siúd atá 26-34 bliana d'aois ag tosú 
amach sa saol gairmiúil, dírítear níos mó ar 
conas difear a dhéanamh agus a bheith in ann 
rannchuidiú, dá bhrí sin déantar breithniú ar 
shaincheisteanna amhail cad is féidir linn  
a dhéanamh chun difríocht a dhéanamh? 
Conas is féidir linn cur le todhchaí na hEorpa? 
Conas is féidir liom mo thuairimí féin, ár 
dtuairimí féin, mar ghrúpa agus mar 
shaoránaigh, a chur in iúl?

AG DÍOSPÓIREACHT FAOIN EORAIP DO DHAOINE ÓGA IDIR 19-25 AGUS 26-34 BLIANA D'AOIS

 CÉN FÁTH?  

Trí dhíospóireacht a chur sa tsiúl bíonn deis ag 
daoine óga plé a dhéanamh ar thodhchaí na 
hEorpa ar bhealach struchtúrtha. Léirítear sa 
taighde gur mian le daoine óga a gcuid tuairimí 
agus smaointe faoi thodhchaí na hEorpa a chur 
in iúl. Cabhraíonn díospóireachtaí leo comhráití 
tábhachtacha a bheith acu, smaointeoireacht 
chriticiúil a fhorbairt agus a nguthanna a bheith 
le cloisteáil ar leibhéal AE, ag múnlú todhchaí 
na hEorpa ann féin. 

#EUnarrative

Don dá aoisghrúpa, is dócha go bhfuil sé níos 
oiriúnaí díriú ar ábhair shainspéise seachas 
ceisteanna ginearálta a chur ar fáil maidir le 
cén tábhacht a bhaineann leis an Eoraip. Le 
linn na céad chéime den Insint Nua don Eoraip, 
tháinig ceithre réimse chun cinn mar réimsí ina 
raibh spéis ar leith ag na hógánaigh ar 
cuireadh ceisteanna orthu, as sin rinneadh iad 
a fhorbairt ansin ina  12 smaoineamh do 
thodhchaí na hEorpa.  Sa tábla thíos tugtar 
breac-chuntas ar roinnt gnéithe de 
phríomhréimsí beartais sa todhchaí a mbíonn 
tionchar ar leith acu ar na haoisghrúpaí 19-25 
agus 26-34 nó ar díol spéise dóibh é, le 
smaointe maidir le hábhair díospóireachta,  
le cur i bhfoirm ceist díospóireachta1.  

1 Le haghaidh tuilleadh faisnéise agus cúlra, féach ar na 
grafaicí faisnéise ar 12 smaoineamh do thodhchaí na 
hEorpa, an mhír bheo ar scéal na hEorpa agus cúleolas ar 
na ceithre phríomhábhar.

Oideachas, 
an Óige, 
Spórt agus Cultúr

https://ec.europa.eu/commfrontoffice/publicopinion/index.cfm/ResultDoc/download/DocumentKy/79118
https://ec.europa.eu/commfrontoffice/publicopinion/index.cfm/ResultDoc/download/DocumentKy/79118
https://europa.eu/youth/sites/default/files/12_ideas_for_the_future_of_europe.pdf
https://europa.eu/youth/sites/default/files/12_ideas_for_the_future_of_europe.pdf


 BEARTAS IMIRCE, EACHTRACH   
 AGUS SLÁNDÁLA  

Ógánaigh atá idir 19-25 bliana d'aois

 > Cad is féidir le AE a dhéanamh chun 
síocháin agus cobhsaíocht a chur chun cinn 
lasmuigh den AE? 

 > Cad eile is féidir a dhéanamh chun 
aghaidh a thabhairt ar ghéarchéim na 
himirce? Conas a fhéadfaidh AE tacaíocht 
níos fearr a thabhairt do dhídeanaithe 
agus dá lánpháirtiú?

 > Ba cheart don AE feidhmiú mar dhea-
shampla maidir le caoinfhulaingt, 
éagsúlacht agus oscailteacht

Ógánaigh atá idir 26-34 bliana d'aois

 > Ar cheart comhrac míleata níos láidre  
a bheith ag AE ar fud an domhain?

 > Conas is féidir linn cabhrú le comhphobail 
déileáil leis an mbrú a bhaineann le 
gluaiseachtaí daonra ar scála mór?

 COMHPHÁIRTEACHAS POIBLÍ  

Ógánaigh atá idir 19-25 bliana d'aois

 > Níos mó a dhéanamh chun daoine óga  
a spreagadh le bheith rannpháirteach  
i dtoghcháin agus chun daoine a chónaíonn 
i bpobail níos lú, tuaithe agus iargúlta  
a bheith rannpháirteach.

 > AE agus na luachanna a bhaineann leis  
a chur chun cinn trí obair dheonach.

 > Eispéiris chruthaitheacha, thumthacha 
foghlama ó thaithí a fhorbairt chomh maith 
le himeachtaí cultúrtha agus ealaíne chun 
cabhrú le daoine óga saincheisteanna 
beartais a théann i bhfeidhm orthu a phlé 
agus réitigh a fhorbairt.

 > An smaointeoireacht chriticiúil agus 
scileanna taighde a chur chun cinn chun 
aghaidh a thabhairt ar bhréagnuacht agus 
antoisceachas trí mhéan oideachas 
saoránach.

Ógánaigh atá idir 26-34 bliana d'aois

 > Acmhainní lárnacha faisnéise a sholáthar 
do agus le daoine óga chun eolas faoin AE 
a chur chun cinn.

 > An bhearna a shárú idir daoine óga agus 
institiúidí AE a bhraitear mar nithe atá  
i bhfad i gcéin agus scoite amach.

 > Laoch agus dea-shampla a aimsiú  
a chuireann cearta na n-óg chun cinn ach 
a thuigeann chomh maith céanna conas  
a shlógtar daoine óga agus conas  
a thugann siad aghaidh ar rudaí.

 COMHSHAOL  

Ógánaigh atá idir 19-25 bliana d'aois

 > Cad é an bealach is fearr chun daoine óga 
a chur ar an eolas faoi shaincheisteanna 
maidir leis an athrú aeráide? 

 > Tacaíocht ar bhonn níos forleithne a thabhairt 
don athchúrsáil agus do ghníomhaíochtaí 
dearfacha comhshaoil. 

 > Aipeanna a fhorbairt a chothaíonn athrú  
in iompar an duine. 

Ógánaigh atá idir 26-34 bliana d'aois

 > Ba cheart don AE seasamh i bhfad níos 
láidre a ghlacadh ar bhonn domhanda 
maidir le cosaint an chomhshaoil a chur 
chun cinn.

 > Faisnéis maidir leis na roghanna d'iompar 
inbhuanaithe ar fud na dteorainneacha  
a bheith ar fáil níos éasca. 

 > Ba cheart don AE níos mó ná athchúrsáil  
a dhéanamh chun gníomhú freisin i dtreo 
dramhaíl a laghdú agus ábhair a athúsáid. 

 SOGHLUAISEACHT AGUS   
 FOSTAÍOCHT  

Ógánaigh atá idir 19-25 bliana d'aois

 > Ba cheart don AE deiseanna níos fairsinge 
a thairiscint d'ógánaigh lasmuigh de 
Erasmus+, lasmuigh den Chór 
Dlúthpháirtíochta Eorpach etc.  

 > Aghaidh a thabhairt ar an  easpa taithí 
praiticiúil ábhartha a bhíonn ar fáil le linn 
staidéar ollscoile chun infhostaitheacht  
a fheabhsú.

 > Rochtain éasca ar fhaisnéis a sholáthar 
d'ógánaigh ar mian leo bogadh agus dul 
ag obair thar lear chun fostaíocht don óige 
a spreagadh.

Ógánaigh atá idir 26-34 bliana d'aois

 > Daoine óga a ullmhú níos fearr chun 
a chumasú dóibh bogadh thar lear 
(e.g. tacaíocht teanga, aitheantas 
ar cháilíochtaí agus scileanna).

 > Ba cheart don AE cosc a chur ar 
gach socrúchán oibre neamhíoctha.

 > Feabhas a chur ar íomhá dhaoine óga 
san ionad oibre.

 CONAS A DHÉANTAR   
 DÍOSPÓIREACHT A EAGRÚ AGUS   
 A REÁCHTÁIL?  

Maidir leis an dá aoisghrúpa sin, is leagan 
amach oiriúnach é nuair a léiríonn taobh 
amháin a chuid argóintí agus ansin 
déanann an taobh eile iad a chroscheistiú.  
Ansin bíonn an deis ag an taobh eile a gcuid 
argóintí a chur i láthair agus déanann an 
chéad dream iad a chroscheistiú ansin, ina 
dhiaidh sin bíonn an deis ag an dá fhoireann 
aisfhreagraí a chur i láthair sula dtugtar  
a gconclúidí deireannacha. Díospóireacht 
“Lincoln-Douglas” a thugtar ar an gcineál 
sin díospóireachta go minic. 

D'fhéadfaí an díospóireacht a dhéanamh 
le foirne de bheirt nó triúr ar feadh 
thréimhse 75 bhomaite. Maidir leis an 
aoisghrúpa eile (26-34 bliana d'aois), is 
dócha go bhfuil níos mó muiníne acu sin  
a bheith ag labhairt go poiblí, d'fhéadfá  
fiú duine amháin acu sin go díreach  
a bheith mar urlabhraí ar an dá thaobh den 
argóint. Ar na roghanna eile d'fhéadfaí 
iarraidh ar dhaoine ón taobh amuigh chun 
labhairt ar an dá thaobh (e.g. ollaimh 
ollscoile, ambasadóirí thar ceann Insint  
Nua don Eoraip, polaiteoirí áitiúla).  

 

LEAGAN AMACH SAMPLACH DO DHÍOSPÓIREACHT 75 NÓIMÉAD2 I BHFORMÁID “LINCOLN-DOUGLAS”   

Uainiú 
(uair:nóiméad) 

Gníomhaíocht Nótaí

00:00 > 00:05  > Réamhrá an mhodhnóra (5’)  > Réamhrá ar Insint Nua don Eoraip
 > Réamhrá maidir leis an imeacht seo
 > Ag míniú conas a oibríonn sé
 > Rialacha an tí (e.g. múch na fóin phóca) 
 > Réamhrá ar an ábhar 
 > An chéad vótáil a thionól 

00:05 > 00:15  > Cuireann Foireann A (i bhfábhar an rúin) 
argóintí i láthair (10’)
 > Cuireann an modhnóir na cainteoirí i láthair 
agus insíonn sé dóibh faoi rialacha na 
díospóireachta ó thaobh ama de

 > Foireann A Cainteoir 1

00:15 > 00:20  > Déanann Foireann B Foireann A  
a chroscheistiú (5’)

 > Foireann B Cainteoir 2

00:20 > 00:25  > Cuireann Foireann B (in éadan an rúin) 
argóintí i láthair (10’)

 > Foireann B Cainteoir 1

00:25 > 00:35  > Déanann Foireann A Foireann B  
a chroscheistiú (5’)

 > Foireann A Cainteoir 2

00:35 > 00:40  > Vótaíocht an mhodhnóra (5’)  > Tugtar am don fhoireann chun plé  
a dhéanamh ar bhréagnuithe

00:40 > 00:50  > Glacann an modhnóir ceisteanna ón urlár 
(10’)

 > Is féidir glacadh le trí cheist ag aon am 
amháin chun níos mó idirghabhálacha a chur 
san áireamh
 > Tugann na foirne freagraí gearra

00:50 > 00:55  > Bréagnuithe deiridh Fhoireann A (5’)  > Foireann A Cainteoir 3
00:55 > 01:03  > Bréagnuithe deiridh agus ráiteas deiridh 

Fhoireann B (8’)
 > Foireann B Cainteoir 3

01:03 > 01:06  > Ráiteas deiridh Fhoireann A (3’)  > Foireann A Cainteoir 1
01:06 > 01.11  > Déanann an modhnóir an vóta deiridh agus 

tugann sé tuairisc ar athruithe ó thoradh an 
chéad vóta (5’)

 > Déan comparáid idir na torthaí ón gcéad vóta 
agus na torthaí ón vóta deiridh
 > Cuirtear ceisteanna ar na rannpháirtithe  
a d'athraigh a n-intinn - cén fáth a ndearna 
siad é sin? Cén argóint a rinne an difear?

01:11 > 01.15  > Tugtar an modhnóir an chuid seo chun críche 
agus fógraíonn sé an chéad chéim eile (4’)

 > Achoimre ghearr ar an díospóireacht 
 > Gabhann sé/sí buíochas leis na cainteoirí/na 
foirne, le lucht a eagraithe agus leis an lucht 
éisteachta
 > Fógraigh aon tionsnamh nua atá le teacht  
go luath 
 > Críochnaítear le bualadh mór bos

3

2 Is féidir an leagan amach seo a leathnú go 
90 nóiméad trí bhabhtaí breise cur i láthair agus/
nó bréagnuithe a chur isteach, agus sa chás sin 
d'fhéadfaí cur le méid na bhfoirne freisin.     

 GNÉITHE LÓISTÍOCHTA  

Nuair a bhíonn an dáta á shocrú, seachain 
tréimhsí scrúdaithe ollscoile nó tréimhsí saoire 
agus tabhair neart ama do na rannpháirtithe 
chun an t-ábhar a réiteach agus a chleachtadh. 
Smaoinigh ar an seomra agus ar aon troscán nó 
trealamh speisialta is gá (e.g. deascanna agus 
cathaoireacha, áit don mhodhnóir, micreafóin, 
uisce do na cainteoirí, léachtán, suaitheantais 
foirne, suaitheantais ainmneacha le cur ar na 
deascanna, an díospóireacht a thaifeadadh 
chun gur féidir tagairt a dhéanamh di níos faide 
ann/le húsáid/le roinnt – tabhair faoi deara má 
dhéanann tú é sin gur dócha go mbeidh ort 
toiliú scríofa a fháil ó gach duine a bhíonn le 
feiceáil san fhíseán).  Déan pleananna 
teagmhais (e.g. cúltaca i gcás go mbíonn 
cainteoir tinn).  

 AG CABHRÚ LE FOIRNE IAD FÉIN   
 A ULLMHÚ  

D'fhéadfadh sé go mbeadh spás ag teastáil 
uathu chun plé foirne a dhéanamh, rochtain 
idirlín chun taighde a dhéanamh, treoir maidir 
le hábhar, leagan amach agus cur chuige.  
Tá go leor acmhainní ar líne ar fáil3 chun 
cabhrú leis an ullmhúchán. 

 AG ROGHÚ MODHNÓRA  

Teastóidh duine éigin le bheith ina c(h)
athaoirleach nó ina m(h)odhnóir ar an imeacht. 
Tá sé tábhachtach go mbeadh duine mar sin  
i láthair chun an lucht éisteachta a spreagadh 
agus a ghríosadh agus chun tacú leis na 
cainteoirí agus chun a díospóireacht a bhainistiú. 
Ba cheart iad ar fad a bheith ar an eolas4 roimh 
ré maidir le leagan amach na díospóireachta 
agus maidir leis na cainteoirí agus ar eile, le cur 
leis óna gcuid taighde féin. Is iondúil go 
ndéanann an modhnóir “script” imeachta den 
fhaisnéis sin le pointí le hurchar le huainiú déanta 
orthu, an réamhrá, liosta ceisteanna na 
vótaíochta, na conclúidí ginearálta agus mionraí 
maidir le gníomhaíochtaí leanúnacha. Is cuid 
lárnach den mhodhnú í an t-uainiú, lena 
gcinntítear go gcloínn na cainteoirí ar fad leis an 
am chun go reáchtálfar an imeacht go maith. 

 RANNPHÁIRTÍOCHT GACH DUINE  

Chun an díospóireacht a dhéanamh níos 
idirghníomhaí, ullmhaigh roinnt ceisteanna 
vótaíochta roimh ré le cur ar an lucht 
éisteachta, agus mar bhealach freisin chun am 
a thabhairt do na foirne plé a dhéanamh ar  
a mbréagnuithe. Má úsáidtear ceisteanna le 
freagra dearfach nó diúltach déanfaidh sin  
an vótáil a éascú. Le lámh in airde léireofar  
sin nó d'fhéadfá leas a bhaint as modhanna 
níos ardteicniúla amhail aipeanna vótaíochta.  
Ag tús na díospóireachta, d'fhéadfadh an lucht 
éisteachta vóta a chaitheamh ar an ábhar  
atá le plé, agus ansin na torthaí sin a chur  
i gcomparáid níos moille anonn leis an vóta 
deiridh mar chineál de sheisiún faisnéisithe.  
Ba cheart am a chur ar leataobh le haghaidh 
ceisteanna ón lucht éisteachta.

 AG FÉACHAINT AR   
 GHNÍOMHAÍOCHTAÍ AMACH ANSEO   
 AG ÉIRÍ AS AN DÍOSPÓIREACHT  

Sa chéim ullmhúcháin, déan machnamh ar 
ghníomhaíochtaí breise le déanamh ina 
dhiaidh sin, ag tógáil ar an bplé a cruthaíodh 
sa díospóireacht féin. I measc na roghanna tá: 

 > Tuarascáil agus/nó físeán a ullmhú ar an 
díospóireacht le roinnt i measc rannpháirtithe 
agus níos faide i gcéin (m.sh. YouTube nó ar 
chuntais/leathanaigh meán sóisialta). 

 > Tagairtí maidir le rannpháirtithe in aois chuí 
agus acmhainní AE eile a chur ar aghaidh 
chun gur féidir tuilleadh léitheoireacht agus 
taighde a dhéanamh.

 > Daoine óga a spreagadh chun tionscnaimh 
eile maidir le todhchaí na hEorpa a leanúint, 
a bheith rannpháirteach ann agus a 
gcomhaoisigh a spreagadh sa treo sin 
freisin. 

 > Déan an chéad díospóireacht eile a phleanáil! 

3 Le tuilleadh faisnéise agus cúlra a fháil, féach ar 
leathanach na n-acmhainní ar láithreán gréasáin Insintí 
Nua don Eorpa, lena n-áirítear, “Leideanna agus cleasanna 
do lucht díospóireachta”, cur i láthair powerpoint.  

4 Tá cur i láthair powerpoint maidir le “Leideanna agus 
cleasanna do mhodhnóirí” san áireamh in ionad acmhainní 
na nInsintí Nua don Eoraip. 

 ACMHAINNÍ AE AR LÍNE LE HAGHAIDH TUILLEADH LÉITHEOIREACHTA AGUS TAIGHDE  

 > Tairseach Óige na hEorpa, Insint Nua don Eoraip: http://europa.eu/youth/nnfe

 > Flais-Eorabharaiméadair 455 Óige na hEorpa: http://ec.europa.eu/commfrontoffice/publicopinion/index.cfm/ResultDoc/download/DocumentKy/82294

 > Grafaic faisnéise Eorabharaiméadair ag léiriú dlúthpháirtíochta: https://europa.eu/youth/sites/default/files/2018_youth-02_eurobaro_infographic_expressing_solidarity.jpg

 >  Grafaic faisnéise Eorabharaiméadair maidir le tosaíochtaí do ghníomhaíochtaí AE:  
https://europa.eu/youth/sites/default/files/2018_youth-02_eurobaro_infographic_priorities_for_eu_actions-ok2-05.jpg

 >  Grafaic faisnéise Eorabharaiméadair maidir le Gníomhaíochtaí Deonacha:  
https://europa.eu/youth/sites/default/files/2018_youth-02_eurobaro_infographic_voluntary_activities-ok2-02.jpg

 > Smaointe Eorabharaiméadair do thodhchaí AE: https://europa.eu/youth/sites/default/files/2018_youth-02_eurobaro_infographic_ideas_for_the_future_eu.jpg

 > Eorabharaiméadar maidir le Rannpháirtíocht na hÓige: https://europa.eu/youth/sites/default/files/2018_youth-02_eurobaro_infographic_youth_participation.jpg

 > Gnáthbharaiméadar AE mhí an Mheithimh 2018: http://ec.europa.eu/commfrontoffice/publicopinion/index.cfm/Survey/getSurveyDetail/instruments/STANDARD/surveyKy/2180

 > Dhá smaoineamh déag do thodhchaí na hEorpa: https://publications.europa.eu/ga/publication-detail/-/publication/618e38b0-77f6-11e7-b2f2-01aa75ed71a1

 > YOUrope for Youth Ionad Taighde – Leideanna agus cleasanna do lucht díospóireachta

 > YOUrope for Youth Ionad Taighde – Leideanna agus cleasanna do lucht díospóireachta

 > Clár Erasmus+: http://erasmusprogramme.com/

 > An Cór Dlúthpháirtíochta Eorpach: https://europa.eu/youth/solidarity_ga

 > Eures – an Tairseach Eorpach um Shoghluaiseacht ó Phost go Chéile: https://ec.europa.eu/eures/public/ga/homepage

 > Vicí don óige – Ciclipéid ar líne na hEorpa i réimse bheartas náisiúnta don óige: https://eacea.ec.europa.eu/national-policies/en/youthwiki

 > Spriocanna d'Óige na hEorpa – tuairimí daoine óga ó gach cearn den Eoraip: http://youthgoals.eu

 > An Eoraip 1957-2017 – 60 bliain de shíocháín, daonlathas, dlúthpháirtíocht: https://www.youtube.com/watch?v=fqm9dda23YA

 > Scéal na hEorpa – 60 bliain de dhul chun cinn comhroinnte: http://ec.europa.eu/assets/epsc/files/the-european-story_epsc_ga_web.pdf

 > Aimsigh Aontas na hEorpa: https://europa.eu/teachers-corner/quiz_ga

http://europa.eu/youth/nnfe
http://ec.europa.eu/commfrontoffice/publicopinion/index.cfm/ResultDoc/download/DocumentKy/82294
https://europa.eu/youth/sites/default/files/2018_youth-02_eurobaro_infographic_expressing_solidarity.jpg
https://europa.eu/youth/sites/default/files/2018_youth-02_eurobaro_infographic_priorities_for_eu_actions-ok2-05.jpg
https://europa.eu/youth/sites/default/files/2018_youth-02_eurobaro_infographic_voluntary_activities-ok2-02.jpg
https://europa.eu/youth/sites/default/files/2018_youth-02_eurobaro_infographic_ideas_for_the_future_eu.jpg
https://europa.eu/youth/sites/default/files/2018_youth-02_eurobaro_infographic_youth_participation.jpg
http://ec.europa.eu/commfrontoffice/publicopinion/index.cfm/Survey/getSurveyDetail/instruments/STANDARD/surveyKy/2180

